
 

 

Trans Adriatic Pipeline AG  

Lindenstrasse 2, 6340 Baar, Zvicër. Tel.: +41 41 747 3400, Fax: +41 41 747 3401 

Regjistri i Tregtisë i Kantonit të Zug-ut, Zvicër, Numër Regjistri: CH-113.500.620 

Trans Adriatic Pipeline AG, Shqipëri 

Nr. i Regjistrit Tregtar K92402023O 

 

 

Trans Adriatic Pipeline AG  

Dega Shqipëri 

Ndërtesa Nr. 12 (Qendra e 

Biznesit ABA) 

Kati 6, Zyra Nr. 606 

Rruga “Papa Gjon Pali II” 

Tiranë, Shqipëri 

Kodi Postar 1010 

T: + 355 44 306 937 

F: + 355 42 265 685 

 

www.tap-ag.al 

 

 

 

Njoftimi i Privatësisë për Kamerat me Qark të Mbyllur (CCTV)  
(Objektet Sipërfaqësore) 

 

Trans Adriatic Pipeline AG është shoqëri e regjistruar me seli në 2, Lindenstrasse str., 6340 Baar, Zvicër, e 

regjistruar në Regjistrin Tregtar në Zug me Nr. CHE-113.500.620 dhe me degë të themeluar në Shqipëri me 

emërtimin, “Trans Adriatic Pipeline AG Shqipëri”, Rruga Papa Gjon Pali II, Qendra e Biznesit ABA, Kati 6, Tiranë, 

Shqipëri, me NUIS K92402023O (Dega) (TAP ose Shoqëria).  

 

Sipas Ligjit Nr. 9887 datë 10.03.2008 "Për mbrojtjen e të dhënave personale", dhe në zbatim të Ligjit 19/2016 

"Për masat shtesë të Sigurisë Publike", si dhe Udhëzimit Nr. 46, datë 28/03/2017 të Komisionerit, TAP-i në cilësinë 

e Kontrolluesit të të Dhënave ju informon si më poshtë: 

 

• me qëllim garantimin e sigurimit, shëndetit dhe sigurisë së personelit të TAP-it dhe vizitorëve të tij, si dhe 

për funksionimin e duhur të objekteve dhe aseteve të veta, TAP-i ka vënë në funksion një sistem të 

Kamerave dhe Qark të Mbyllur (CCTV) në objektet e veta sipërfaqësore (AFG) në Shqipëri; 

• AFG-të përbëhen nga 9 stacione të valvulave të bllokimit (BVS), 1 Stacion Matës në Bilisht (SKSH02) 

dhe 1 Stacioni Kompresorësh Gazi (SKSH03) në Fier; 

• Për secilin nga 9 stacionet e valvulave të bllokimit sistemi CCTV përbëhet nga një kamera me rrotullim 

horizontal dhe vertikal dhe me zmadhim me fushëpamje 360 gradë, një kamera termike, një sensor pasiv 

me rreze infra të kuqe dhe drita të bardha për ndriçimin e zonave të vëzhguara nga CCTV-ja, dhe sistemi 

vepron si parandalues pamor.  

• Stacioni Matës në Bilisht SKSH02 ka 28 kamera, të llojit gjatësor me nivele të ndryshme fokusi dhe që i 

rezistojnë gërryerjes (me drejtim të pandryshueshëm) dhe 5 kamera me rrotullim vertikal dhe horizontal 

dhe me zmadhim me fushëpamje prej 360 gradësh.  

• Stacioni i Kompresorëve në Fier (SKSH03) ka 41 kamera, të llojit gjatësor me nivele të ndryshme fokusi 

dhe që i rezistojnë gërryerjes (me drejtim të pandryshueshëm) dhe 8 kamera me rrotullim vertikal dhe 

horizontal dhe me zmadhim me fushëpamje prej 360 gradësh.  

Sistemet CCTV në stacionet e valvulave të bllokimit, në SKSH02 dhe SKSH03 monitorohen vazhdimisht 

nga funksioni i Dispeçerisë Fizike të TAP-it në Itali dhe nga kontraktorët e sigurisë Alma Roma SRL dhe 

ARB Security, të cilët monitorojnë nga sallat e tyre të sigurisë në Itali dhe Shqipëri përkatësisht. 

Regjistrimet e CCTV-së ruhen në serverin përkatës të SKSH02-shit dhe të SKSH03-shit përkatësisht. 

 

• Në përgjithësi qasja në sistemin e CCTV-së i lejohet vetëm personelit të veçantë, që përfshin: 

 

(i) Operacionet 

• qasje në pajisjet fizike të CCTV-së: tre nivele mbështetjeje për funksionin e Operimit dhe 

Menaxhimit (O&M) në varësi të faktit nëse mirëmbajtja është e programuar ose jo; 

autoritetet teknike të O&M-së, inxhinierët dhe specialistët në të gjitha vendet pritëse dhe 

menaxheri i O&M-së; ekipi i dispeçerisë fizike i TAP-it përfshirë Menaxherin e 

Dispeçerisë. Kontraktorët e TAP-it, si AlbGaz SHA (Shoqëri e Shërbimeve të Gazit në 

Shqipëri) dhe nënkontraktorët e tyre nuk kanë të drejtë qasje, 

• qasja në programin kompjuterik të CCTV-së: Honeywell, që kontrollon, përditëson dhe 

teston kamerat dhe nuk ka qasje në videoregjistrimet.) 

(ii) Sigurimi 

• Kontraktorët e Sigurimit për përgjegjësitë e tyre të përditshme lidhur me monitorimin e 

CCTV-së dhe në raste incidentesh dhe/ose hetimesh në Itali dhe në Shqipëri (Alma 

Roma SRL për Italinë dhe ARB Security për Shqipërinë). 

• Autoritetet e zbatimit të ligjit në Shqipëri kanë të drejtën të kërkojnë regjistrimet e 

ngjarjeve (pra qasje), në rastin e ndonjë incidenti dhe/ose hetimi.  

(iii) CSHSM: Qasje në regjistrimet e CCTV-së në rast kur nevojitet për hetimin e incidentit. Zyrtarët e 

CSHSM-së në vend, Koordinatori i SHSM-së, Menaxheri i Lartë i CSHSM-së 

(iv) Ekipi i Menaxhimit të Krizave: Qasje në regjistrimet e CCTV-së për menaxhimin e duhur të 

emergjencave. 

 

A. Qëllimi dhe baza ligjore për përpunimin 

Monitorimi i objekteve të TAP-it përmes sistemit të CCTV-së kryhet sipas kërkesave të Ligjit 19/2016 "Për masat 

shtesë të sigurisë publike" dhe përpunimi i të dhënave kryhet në përputhje me Nenin 6, pikat (ç) dhe (dh) të Ligjit 

Nr. 9887, datë 10.03.2008 "Për mbrojtjen e të dhënave personale" dhe Udhëzimit Nr. 46, datë 28.03.2017 "Për 

përcaktimin e nivelit të sigurisë për përpunimin e të dhënave personale përmes sistemeve të sigurimit në kuadër 

të zbatimit të Ligjit Nr. 19/2016 "Për masat shtesë të sigurisë publike"". Me qëllim sigurimin e efektshmërisë 

operacionale të gazsjellësit si dhe të sigurisë dhe sigurimit të ambienteve të veta dhe të punës së vet, ky përpunim 

bëhet sipas legjislacionit përkatës në fuqi. Duke marrë në konsideratë përcaktimin e TAP-it si projekt i rëndësisë 

kombëtare dhe si projekt me interes kombëtar për Republikën e Shqipërisë, ai mund të jetë i ekspozuar dhe të 

përballet me risqe të larta shënjestrimi. Si rrjedhojë, vënia në zbatim e sistemit të CCTV-së është e nevojshme 

për garantimin e sigurisë dhe sigurimit të ambienteve, stafit dhe punës së TAP-it, duke siguruar gjithashtu një 

instrument të dobishëm dhe objektiv për kontrollin e hyrje-daljeve. Për më tepër, monitorimi me anë të CCTV-së 

synon të zbulojë, por edhe të shkurajojë hyrjen e personave të autorizuar në ambientet e TAP-it, duke garantuar 

kështu edhe sigurinë e stafit të TAP-it. Kështu, përmes monitorimit me sistemin CCTV, TAP-i mbron interesat e 

veta legjitime për të garantuar sigurinë dhe sigurimin e ambienteve dhe stafit të vet. Siguria dhe sigurimi i njerëzve 

është një prej përparësive kryesore të TAP-it që pasqyrohet edhe në planin e sigurimit të shoqërisë. Sistemi CCTV 

përdoret për monitorimin e qasjes së paautorizuar dhe për sigurimin e provave të hyrjeve të tilla dhe ky përdorim 

parashikohet në planin përkatës të sigurimit.  

 

Përpunimi i të dhënave personale kryhet për qëllimet e vënies në funksion të CCTV-së, i cili është instaluar për 

qëllimet e mëposhtme: 

 

• ndihmuar në parandalimin, pikasjen, sprapsjen, menaxhimin dhe kur është me vend, hetimin e 

incidenteve të sigurisë dhe mbrojtjes, rreziqeve të mundshme dhe hyrjes fizike të paautorizuar, përfshirë 

hyrjen e paautorizuar në zonat e mbrojtura; 

• mbështetur mbrojtjen e jetës dhe integritetit fizik të individëve dhe t'i përmbahet rregullave dhe 

rregulloreve për shëndetin dhe sigurinë, veçanërisht sa i përket situatave që rrezikojnë jetën ose situatave 

me ndikime të mëdha shëndetësore, si sëmundjet apo epidemitë; 

• mbrojtur nga kërcënimet që lidhen me sigurimin, si vjedhja, vjedhja me thyerje apo veprimtari të tjera të 

paligjshme që mund të shkaktojnë dëme pronësore në ambiente; 

• ndihmojë në hetimin e vjedhjes së pajisjeve apo aseteve të tjera si dhe kërcënimet ndaj sigurisë në 

brendësi të ambienteve; 

• mundësojë zbutjen risqeve të sigurisë nga këndvështrimi i sigurimit; 

• monitorojë integritetin dhe situatën e sigurt të funksionimit të secilit objekt dhe përbërësve të tij, si dhe të 

ndihmojë në hetimin e incidenteve që lidhen me operacionet dhe SHSM-në dhe situatat e emergjencës. 

 

Sistemi CCTV përdoret vetëm për qëllimet e deklaruara në këtë seksion dhe nuk do të përdoret për monitorimin 

e punonjësve apo vlerësimin e performancës së punonjësve. Punonjësit dhe subjektet e tjera të të dhënave nuk 

monitorohen më shumë nga sa është e nevojshme për përmbushjen e vetëm qëllimeve të veprimtarive të 

përpunimit. 

 

 
B. Burimi i të dhënave personale  

Shoqëria mbledh të dhënat personale të përfshira në filmimet e regjistruara nga sistemi i CCTV-së, siç 

përshkruhet më lart.  

 
C. Kategoritë e të dhënave personale që përpunohen 

Përpunimi i të dhënave personale nga Shoqëria përfshin të dhëna që lidhen me regjistrimet në video, pra imazhet 

e individëve. Nuk bëhet asnjë lloj regjistrimi zëri. 

 
D. Përfituesit e të dhënave personale  

Të dhënat personale mund të transferohen dhe të merren nga:  
a) personeli i përshkruar më lart;  

b) autoritetet publike/gjyqësore; 

c) personat që bashkëpunojnë me Shoqërinë, si avokatë, ekspertë, ofrues shërbimi në kuadër të 

mirëmbajtjes dhe menaxhimit të arkivit. 

 

E. Kohëzgjatja e përpunimit  

Regjistrimet në sistemin CCTV fshihen automatikisht pas 15 ditësh pune. Duke marrë në konsideratë 

kompleksitetin e disa llojeve të incidenteve dhe përfshirjen e funksioneve të ndryshme në depistimin dhe hetimin 

e incidentit, periudha e mësipërme konsiderohet e arsyeshme, në përputhje me legjislacionin, si dhe me 

procedurat e brendshme të TAP-it. Në rastin e hetimit të incidenteve (p.sh. vjedhje, rrahje), të dhënat mbahen 

deri në 30 ditë për incidentet që ndikojnë TAP-in dhe deri në 3 muaj për incidentet që kanë ndikim në palë të treta. 

Nëse për raste të jashtëzakonshme është e nevojshme një periudhë më e gjatë për qëllimet e hetimit, TAP-i do 

të njoftojë autoritetet kompetente.  

 
F. Të drejtat e subjektit të të dhënave  

Ju keni të drejtat e mëposhtme, të përcaktuara në kuadër të kushteve të parashikuara në legjislacionin përkatës 

në fuqi: 
a) të drejtën për qasje në të dhënat personale të mbledhura, ruajtura dhe përpunuara nga Shoqëria; 

b) të drejtën të kërkoni korrigjimin e të dhënave personale të pasakta ose të papërditësuara që lidhen me ju 

dhe plotësimin e të dhënave të paplota që lidhen me ju; 

c) të drejtën të kërkoni fshirjen e të dhënave personale që lidhen me ju nga arkivi i Shoqërisë, nëse 

përpunimi i tyre nuk është thelbësor për qëllimet për të cilat këto të dhëna janë mbledhur; 

d) të drejtën të kërkoni kufizimin e përpunimit të të dhënave tuaja në rast se një nga rastet e mëposhtme 

gjen zbatim: (i) për një periudhë të caktuar që i lejon Shoqërisë të verifikojë saktësinë e të dhënave nëse 

ju kundërshtoni saktësinë e tyre, (ii) nëse të dhënat nuk i nevojiten Shoqërisë për përpunim të mëtejshëm, 

por mund t'ju nevojiten ju për ngritjen, ushtrimin ose mbrojtjen e argumenteve juridike, (iii) nëse përpunimi 

është i paligjshëm dhe ju kundërshtoni fshirjen e të dhënave personale dhe kërkoni kufizimin e përdorimit 

të të dhënave në vend të fshirjes dhe (iv) ju keni kundërshtuar përpunimin në pritje të verifikimit nëse 

bazat legjitime të Shoqërisë qëndrojnë mbi tuajat; 

e) të drejtën për të kundërshtuar përpunimin e të dhënat tuaja personale për qëllime të interesit legjitim;  

f) të drejtën e portabilitetit, pra të merrni të dhënat personale mbi veten tuaj, të cilat ia keni dhënë Shoqërisë, 

në format të strukturuar dhe të përdorur gjerësisht dhe të lexueshëm nga makina. 

Për ushtrimin e të dhënave të mësipërme, ose ngritjen e kërkesave të tjera përkatëse, mund të kontaktoni 

Shoqërinë pa pagesë, me anë të një kërkese me shkrim drejtuar Shoqërisë në adresën: Lindenstrasse 2, 6340 

Baar, Switzerland, ose me e-mail në adresën DPO@tap-ag.com, me telefon (+41 41 747 3400), ose me faks (+41 

41 747 3401). 

 

Nëse hasni ndonjë problem, ose keni pyetje lidhur me sa më lart, mund t'i drejtoheni Zyrtarit të Shoqërisë të 

ngarkuar me mbrojtjen e të dhënave (informacioni i kontaktit: DPO@tap-ag.com). Në rast të ushtrimit të një prej 

të drejtave të lartpërmendura, Shoqëria do të marrë të gjitha masat e mundshme për të kthyer përgjigje brenda 

tridhjetë (30) ditëve nga marrja e kërkesës përkatëse. Sidoqoftë, ju keni të drejtën t'i drejtoheni Autoritetit Shqiptar 

për Mbrojtjen e të Dhënave, me anë të një formulari me shkrim (Rr. “Abdi Toptani”, Nd. 5, Kodi postar 1001, 

Tiranë) ose elektronikisht (www.idp.al).  

 
G. Transferimi i të dhënave personale një vendi të tretë apo organizate ndërkombëtare  

Nuk gjen zbatim. 

 
H. Vendimmarrja e automatizuar 

Nuk gjen zbatim. 

 
I. Ndryshimet dhe përditësimet 

Ky njoftim privatësie është i vlefshëm nga data e hyrjes në fuqi që përcaktohet më poshtë. Megjithatë, Kontrolluesi 

mund të përditësojë më pas ose të integrojë këtë njoftim privatësie, edhe si pasojë e ndryshimeve të mundshme 

të mëvonshme dhe/ose integrimit të legjislacionit në fuqi. 

 

Data më aktuale e këtij Njoftimi Privatësie: 12 shtator 2024 

